
Aniq fanlarda axborot texnologiyalari 

 

TALABALARNI AXBOROT TEXNOLOGIYALARIGA OID 

KOMPETENTLIGINI RIVOJLANTIRISHNI PEDAGOGIK SHARTLARI  

Abdullayeva Dildora Anvarovna 

Navoiy davlat konchilik texnologiyalar universiteti, O‘zbekiston 

Annotatsiya. Ushbu maqolada talabalarni axborot texnologiyalariga oid 

kompetentligini rivojlantirishni muammolari, ularning barataraf etishga oid taklif va 

tavsiyalar berib o‘tildi. Shuningdek, mazkur maqlada talabalarni axborot 

texnologiyalariga oid kompetentligini rivojlantirishni pedagogik shartlari taklif etildi 

hamda uning samaradorlik darajasi Styudent-Fisher kriteriyasidan foydalanib 

isbotlangan. 

Tayanch so‘zlar: axborot texnologiyalari, pedagogik shart, pedagogik dasturiy 

vosita, frilanser, motivatsiya, kompetentlik, Styudent-Fisher.

 
ПЕДАГОГИЧЕСКИЕ УСЛОВИЯ ФОРМИРОВАНИЯ КОМПЕТЕНТНОСТИ 

СТУДЕНТОВ В ОБЛАСТИ ИНФОРМАЦИОННЫХ ТЕХНОЛОГИЙ 

 Абдуллаева Дилдора Анваровна 

Навоийский государственный университет горных технологий, Узбекистан 

Аннотация. В статье рассматриваются проблемы формирования 

компетентности студентов в области информационных технологий, а также 

даются предложения и рекомендации по их совершенствованию. В статье также 

предложены педагогические условия формирования компетентности студентов в 

области информационных технологий, эффективность которых доказана с 

использованием критерия Стьюдента-Фишера. 

Ключевые слова: информационные технологии, педагогические условия, 

педагогическое программное обеспечение, фрилансер, мотивация, 

компетентность, Студент-Фишер. 

 
METHОDS ОF USING MОDERN INFОRMATIОN TECHNОLОGIES TО 

INCREASE THE EFFICIENCY ОF THE EDUCATIОNAL PRОCESS 

Abdullayeva Dildora 

Navoi State University of Mining Technologies, Uzbekistan 

Abstract.  The article examines the problems of developing students' competence in 

the field of information technology, and provides suggestions and recommendations for 

their improvement. The article also proposes pedagogical conditions for developing 

students' competence in the field of information technology, the effectiveness of which 

has been proven using the Student-Fisher criterion. 

Key words: information technology, pedagogical conditions, pedagogical software, 

freelancer, motivation, competence, Student-Fisher. 

Kirish. Oliy ta’lim muassasalarida barkamol kadrlarni sifatli tayyorlashning 

asosiy vazifalaridan biri mutaxassislarni axborot texnologiyalarga oid 

kompetentlikni rivojlantirishdan iborat bo‘lib, bu o‘qitishning zamonaviy shakllari, 

usullari va vositalarini ishlab chiqishni taqozo etadi [1, 2].  

 Buning uchun dastlab “Pedagogik shart” va “Axborot texnologiyalarga oid 

pedagogik shart” tushunchasini aniqlashtirishni taqoza etadi.  

 Adabiyotlar tahlili. “Pedagogik shart” tushunchasiga oid izlanishlar 

Г.В.Шapaпoвa [3], B.V.Kupriyanov [4], N.G.Bajenova [5], I.V.Xludeyeva [5], 

N.V.Ippolitova [6], O.V.Galkina [7] kabi olimlar tomonidan o‘rganilgan. Ularning 

ta’kidlashicha, pedagogik shart tushunchasi ko‘p qirrali bo‘lib, turli talqinlarga 

ega: 

1) biror narsa sodir bo‘ladigan muhit;  

2) biror narsaga bog‘liq bo‘lgan vaziyat;  

3) muayyan faoliyat sohasida kiritilgan qoidalar.  

Ushbu olimlarning ishlarini tahliliga ko‘ra, pedagogik shart – bu o‘quv 

jarayonini, turli bosqichlarida va umuman olganda, ta’lim samaradorligiga 

erishishni belgilab beradigan pedagogik faoliyatni maxsus asoslangan, tashkil 

etilgan holatlari va yo‘nalishlari majmuidir. 

 Mazkur ta’rif asosida talabalarning axborot texnologiyalariga oid 

kompetentligini rivojlantirishni pedagogik sharti – bu talabalarning kompyuterni 

dasturlari yordamida turli amaliy masalalarni yechish va loyihalar tayyorlashga 

yo‘naltiruvchi qoidalar hamda talabalar yig‘indisidir. Keltrilgan ta’rifdan aytish 

mumkinki, talabalarning axborot texnologiyalarga oid kompetentligini 

rivojlantirishni pedagogik sharti, ularni komyuterning amaliy dasturlaridan 

samarali foydalanishga va turli loyihalar tayyorlashga hamda ulardan hayotiy 

ehtijolardan foydalanishga yo‘naltiriladigan talablar va qodalar majumasidir.  

 Shunday qilib, keltirilgan ta’rifga asosan tadqiqot doirasida talabalarning 

axborot texnologiyalarga oid kompetentligini rivojlantirishni pedagogik shartlarini 

ishlab chiqish lozim. Buning uchun dastlab talabalarning axborot texnologiyalarga 

oid kompetentligini rivojlantirishni pedagogik shartlari bo‘yicha olib borilgan 

olimlarning tadqiqotlarini tahlil etish lozim. Bu borada U.M.Mirsanov [8], 

D.B.Yakubjonova [9], N.N.Vasilyuk [10], I.G.Smirnova [11], A.A.Aytbenova [15]   

kabi olimlar tomonidan pedagogik tadqiqot ishlarini olib brogan. Mazkur 

olimlarning bildirishicha, bugungi kunda raqamli texnologiyalar kun sayn 

rivojlanishi tufayli  oliy ta’lim muassasalari talabalarining axborot 

texnologiyalarga oid kompetentligini rivojlantirishni pedagogik shartlarini qayta 

ko‘rib chiqishni taqaozo etadi.  

 Xususan,  D.B.Yakubjonova [9] bildirishicha, raqamli texnologiyalari sohasi 

rivojlanishi tufayli, talabalarning axborot texnologiyalariga oid kompetentligini 

rivojlantirishni pedagogik shart-sharoitlarni aniqlash lozim. Buni amalga 

oshirishda talabalarning o‘quv faoliyatini belgilovchi omillar bilan bog‘liq bo‘lgan, 

ularning shakllanish darajasiga bevosita ta’sir ko‘rsatadigan ta’lim jarayonining 

chora-tadbirlarini ishlab chqishni taqozo etadi. U.M.Mirsanovning bildirishicha, 

o‘qitishning zamonaviy shakllari va usullari paydo bo‘lishi tufayli, ta’lim va 

tarbiya jarayonini tashkil etishining pedagogik shartlarini takomillashtirish 

zaruratini keltirib chiqaradi.  N.Vasilyuk [10], I.G.Smirnova [11], A.A.Aytbenova 

[15]larning bildirishicha, axborot texnologiyalari sohasi kun sayin rivojlanishi 

tufayli, talabalarning ushbu sohaga doir kompetentligini rivojlantirishni pedagogik 

shart-sharoitlari majmuini barcha tarkibiy qismlarini (qiymatli-motivatsion, 

kasbiy-faollik, kommunikativ-reflektiv), turli faoliyat turlarini (axborot, 

pedagogik) integratsiyalash jarayonlarinining bosqichmalarini qayta ko‘rib 

chiqishni taqozo etadi.  

 Tadqiqot metodologiyasi. Olib borilgan tadqiqot tahlili asosida 

talabalarning axborot texnologiyalarga oid kompetentligini rivojlantirishni mavjud 

pedagogik shartlari bilan birga qo‘shimcha shartlarni anilqlashtirish yoki kiritish 

muhim sanaladi. Shuning uchun tadqiqot doirasida talabalarning axborot 

texnologiyalariga oid kompetentligini rivojlantirishni quyidagi pedagogik shartlari  

aniqlashtirildi: 

 Birinchi pedagogik shart. Talabalarning axborot texnologiyalarga oid 

motivatsiyasini oshirish. Ushbu pedagogik shart talabalarning kasbiy faoliyatda 

foydalaniladigan axborot texnologiyalari vositalariga oid motivatsiyasini oshirishni 

nazarda tutadi. Chunki talabalarning kasbiy faoliyatda qo‘llaniladigan axborot 

texnologiyalariga oid motivatsiyasini oshirish orqali, ularni kompyuterning amaliy 

va instrumental dasturlari bilan samarali ishlashga erishiladi. Shuning uchun 

talabalarning axborot texnologiyalariga oid motivatsiyasini oshirishda 

quyidagilarga e’tibor qaratish lozim: talabalarning kasbiy mahorati va ijodiy 

faoliyat salohiyati asosidagi axborot faoliyatiga qadriyat-semantik munosabatini 

shakllantirish; talabaning kommunikativ fazilatlarini rivojlantirish maqsadida 

hamkasblar bilan birgalikdagi axborot-ma’rifiy tadbirlar o‘tkazish; amaliyotga 

yo‘naltirilgan loyiha ustida ishlash jarayonida sog‘lom raqobat muhitini yaratish. 

 Ikkinchi pedagogik shart. Zamonaviy o‘quv vositalardan samarali 

foydalanish.  Ushbu shart zamonaviy o‘qitish vositalaridan, shu jumladan 

masofaviy o‘qitish tizimlaridan, turli webga mo‘ljallangan didaktik o‘quv 

vositalardan foydalanish asosida axborot texnologiyalari sohasini samarli 

o‘zlashtirishni taqoza etadi. Bu o‘zaro bog‘liq bo‘lgan tarkibiy qismlardan iborat 

murakkab, maqsadli tashkil etilgan pedagogik jarayon bo‘lib, talabaning ma’lum 

qiymat yo‘nalishlari va qiymat-semantik asosda o‘rganilayotgan axborot 

faoliyatidagi vazifalarni bajarishga tayyorligini rivojlantirishga yo‘naltiradi. 

Mazkur pedagogik shartni ta’minlash yo‘llari quyidagilardan iborat: oliy ta’lim 

muassasalari talabalarining ta’lim va tarbiya jarayoniga tizimli hamda 

kompetensiyaga asoslangan yondashuvlarni kiritish asosida o‘qitish shakllari, 

usullari va vositalari takomillashtirish; ta’lim jamiyatini yangilash strategiyasi 

sifatida interfaol texnologiyalardan foydalanish; o‘quv faoliyatini zamonaviy o‘quv 

vositalar bilan loyihalash. 

 Uchinchi pedagogik shart. Pedagogik dasturiy vositalar va ta’lim 

muhitlaridan samarali foydalanish. Taklif etilayotgan pedagogik shartda talabalar 

kompyuterning amaliy dasturlari, ta’lim muhitlari va mobil ilovalardan samarali 

foydalanish va ular yordamida kasbiy faoliyatga doir turli dasturiy vositalarni 

loyihalashni nazarda tutadi. Ushbu pedagogik shartni ta’minlash yo‘llari 

quyidagicha: loyiha faoliyati kontekstida amaliyotga yo‘naltirilgan loyiha 

mavzusini, uni amalga oshirish usullari va vositalarni tanlash imkoniyatini 

ta’minlash; amaliyotga yo‘naltirilgan ta’lim loyihalarini amalga oshirishga jalb 

qilish va ijodiy loyihalarni tayyorlash; birgalikdagi faoliyatning turli turlarida 

talabalar o‘rtasida pedagogik o‘zaro munosabatlarni faollashtirish; onlay jamo 

bo‘lib dasturiy mahsulotlarni ishlab chiqishga  yo‘naltirish.  

 To‘rtinchi pedagogik shart. Talabalarning frilanserlikka yo‘naltirish. 

Mazkur pedagogik shart asosida talabalar global tarmoqdan va kompyuterning 

zamonaviy dasturlaridan unumli foydalanishga erishiladi. Shuningdek, axborot 

texnologiyalari sohasida yangiliklardan xabardor bo‘lish orqali zamonaviy 

mualliflik dasturiy mahuslotlarni ishlab chiqishga va ularning  tijoratlashtirishga 

erishiladi. Bu o‘z navbatida innovatsiya va ilmiy-tadqiqotlar natijalarini 

tijoratlashtirish faoliyatining uzviy bog‘liqligini nazarda tutuvchi “Universitet 3.0” 

konsepsiyasini  amalga oshirishga erishiladi. 

 Tahlil va natijalar. Oliy ta’lim muassasalari talabalarining axborot 

texnologiyalariga oid kompetentligini rivojlantirish oid tajriba-sinov ishlari olib 

borildi. Tajriba-sinov ishlari tadqiqot doirasida taklif etilgan pedagogik shartlarni 

samaradorlik darajasini aniqlashga qaratilgan. Tavsiya etilayotgan pedagogik 

shartlarni samaradorligini aniqlash maqsadida oliy ta’lim muassasalari talabalari 

jalb etilib, ular tajriba va nazorat guruhlariga ajratildi. Tajriba va nazorat guruhlari 

uchun jami 127 nafar talaba jalb etildi. Tajriba guruhiga ajratilgan talabalarga 

tadqiqot doirasida tavsiya etilayotgan pedagogik shartlar asosida ta’lim va tarbiya 

jarayoni tashkil etilidi. Nazorat guruhiga esa ushbu imkoniyat berilmadi. Mazkur 

tajriba-sinovga jalb etilgan talabalarning  natijalari tahlil etilib, ishonchliligini 

tekshirish maqsadida Styudent-Fisher kriteriyasi asosida matematik-statistik tahlili 

etildi. Ushbu kriteriyadan foydalanishda tanlanmalar uchun mos o‘rta qiymatlar 

X  formuladan foydalanildi. Hisoblash natijasiga ko‘ra, tajriba  

guruhining o‘rtacha o‘zlashtirish ko‘rsatkichi nazorat sinfi (guruhi)ga nisbatan 

yuqori ekanligi, ya’ni  8,2 % ga oshganligi ma’lum bo‘ldi. 

 Xulosa va takliflar. Shunday qilib, taklif etilayotgan pedagogik shartlar 

talabalarning axborot texnologiyalariga oid kompetentligini rivojlantirishni amalga 

oshirishni ta’minlaydi. Shuning uchun talabalarning axborot texnologiyalariga oid 

kompetentligini rivojlantirishda tadqiqot doirasida taklif etilayotgan pedagogik 

shartlardan foydalanish taklif etiladi. 

